
Sutakrita 2 Shiva Stuti

సూతకృతా ౨ శివస్తుతిః

(శివరహస్యాన్తర్గతే  ఈశాఖ్యే)
హే విశ్వనాథ మమనాథ సనాథ పాహి
హే మన్మథాన్తక విభో పరిపాహి శమ్భో ।
ఆనన్దకానననివాస  పినాకపాణే
వాణీశవన్ద్యమహిమన్  భగవన్నమస్తే ॥ ౩॥
హే సఙ్గమేశ  రమణేశ్వర శేషభూష
పాహీశ మామకధియా పరిపాహి దీనాన్ ॥ ౪॥
క్షయద్వీర కాకోదరానద్ధహార -
స్ఫురత్స్ఫార కర్పూరగౌర ప్రసీద  ।
విభో ధీర విశ్వేశ భూతేశ శమ్భో
మహాఘోరవైశ్వానరాక్ష  ప్రసీద  ॥ ౫॥
శ్రీసఙ్గమేశ   తవ లిఙ్గసమర్చనేన
సాఙ్గాభిషఙ్గతనవోఽప్యఖిలాఘభఙ్గాః    ।
గఙ్గామ్భసాఽఽప్లుతశరీరసమస్తసఙ్గా 
నాఙ్గా భవేమహి పునస్తవ పాదసఙ్గాః  ॥౬॥
శ్రీమత్త్రిలోచన   సనాతన దేహహీన
పఞ్చాననావన హుతాశరవీన్దునేత్ర  ।
నేత్రాగ్నిదగ్ధమదనాఙ్గ   హర ప్రసీద
సిద్ధాభినన్ద్యమహిమన్   భగవన్నమోఽస్తు ॥ ౭॥
విప్రానథ  ప్రాప్తసుఖాన్   కురుష్వ ।
క్షిప్రం  త్వమద్యైవ  దయావతాదృశా ॥౮॥
కేదారేశ్వర హారభాస్వరమహాకాకోదరాకల్పకా-

నల్పాకల్ప భవత్యథోజజమహాముఞ్జాదిషడాఙ్గకమ్   ।
నేత్రాహస్కర  తస్కరాన్తక హర స్వామిన్ ప్రసీదాశు  నః ॥౯॥

శమ్భో విభో పశుపతీశ్వర కాలకాల
హే వ్యాలమాల గరలాశన హస్తశూల ।
దక్షైకపక్షే సుపక్షమహోక్షవాహ (? )

త్ర్యక్షాధునా  రక్ష కటాక్షకోఽద్య (? )॥ ౧౦॥
సంసారామ్బుధితారకాన్తకహరస్వామిన్ మృడానీపతే
మారాపారశరాదిభిన్నహృదయాన్ సంవీక్ష్య విద్యాహరః ।
స త్వం తారకనామకేశ్వర విభో పాహి ప్రపన్నాన్  మునీన్
అస్మానుద్ధర  ధీరవీర భగవన్ సంహారయాఘం హి నః ॥ ౧౧॥
హేమధ్యమేశ కరుణాకర శూలపాణే
పాహీశ ఫాణిత సుమేధ్యవచోఽన్తరఙ్గ ।
అధ్యేమ విద్యేవ తవోరునామ
యన్ముక్తి సిధ్యై  తవ సుప్రసాదతః  ॥ ౧౨॥
కదా న ముక్తం త్వవిముక్తమేతత్
భుక్తేషు ముక్తిప్రదనాథ  త్వయా ।
దేవావిముక్తేశ్వరముక్తిభాగ్యం
వైరాగ్యమప్యత్ర  దదస్వ నః సదా ॥ ౧౩॥
హే స్వర్ణవర్ణభగవన్   పరిపూర్ణ శమ్భో
చక్షుః శ్రవోత్కీర్ణసుకర్ణ   శమ్భో ।
హే అన్నపూర్ణాపతయే  నమస్తే
తత్రేత్థమేవ   నియతం ప్రవదన్తి  శైవాః  ॥ ౧౪॥
హే వీరేశ మహేశ శఙ్కర విభో పాహీశ విశ్వాధిక ।
శశ్వన్నశ్వర విశ్వపాలక విభో పాహి ప్రసీదాధునా  ॥ ౧౫॥
హే వృద్ధకాల  కరుణావరుణాలయాద్య
పాహి ప్రసీద  పరమేశ్వర కాలకాల ।
హే కృత్తివాస జనవాస మహేశ్వరాద్య
హే శ్రీనివాసనయనార్చితపాదపద్మ  ॥ ౧౬॥
హే సఙ్గమేశ  దురితౌఘవిభఙ్గకేశ  ।
శ్రీతారకేశ  శశిమౌలి కలాలలామ ॥ ౧౭॥
హే సిద్ధేశ  మహేశ పాహి దయయా విద్ధీశ  దీనం హిమామ్ ॥ ౧౮॥

శ్రీమత్త్రిలోచన   జనావన పాహి శమ్భో
కుమ్భోద్భవాదిమునివన్ద్యపదాబ్జయుగ్మ   ।
హే మధ్యమేశ పరిపాహి సుమేధ్య శమ్భో
కేదారనాయక విభో పరిపాహి శమ్భో ॥ ౧౯॥
పుణ్యావిముక్తేశ్వర భక్తిముక్తిం
శక్తిం  ప్రదేహి  తవ లిఙ్గసమర్చనాయ  ।
పాహీతి యే ప్రణతిపూర్వకమాదరేణ
తత్రావిముక్తసదనే  ప్రవదన్తి  శైవాః  ॥౨౦॥
జ్ఞానేశ  విజ్ఞానద  కాలకాల
యజ్ఞేశ  పాహి దయయా పరిపాహి శమ్భో ॥౨౧॥
ఓఙ్కారేశ మహేశ శాశ్వత విభో పాహి ప్రసీదాధునా
హే శమ్భో మణికర్ణికేశ  భగవన్ రామేశ లక్ష్మీశ్వర ।
దక్షేశాన దయానిధాన భగవన్ శ్రీభారభూతేశ్వర
వ్యాసేశాన గరాశనేశ మహతే చన్ద్రేశ  పాహ్యద్య మామ్ ॥౨౨॥
బ్రహ్మేశాన  జగద్విధానమహిమన్ పాహి ప్రసీదాధునా  ॥౨౩॥
॥ ఇతి శివరహస్యాన్తర్గతే  సూతకృతా శివస్తుతిః సమ్పూర్ణా ॥
- ॥ శ్రీశివరహస్యమ్  । ఈశాఖ్యః ద్వాదశమాంశః । ౪౦ సూతమునిసంవాదః ।
వావృత్తశ్లోకాః  ॥
- .. shrIshivarahasyam . IshAkhyaH dvAdashamAMshaH . 40 sUtamunisaMvAdaH .

vAvRRittashlokAH ..

Notes:

Sūtaసూత eulogizes Śiva శివ towards the conclusion of The ŚivaRahasyaṁ . Dvādaśāṁśaḥ

శివరహస్యమ్ ।ద్వాదశాంశః.
Proofread by Ruma Dewan

